



	
	

	
	

	Page:Progreso - 3a yaro.pdf/213

	
		From Wikisource

		


		

		
		

		Jump to navigation
		Jump to search
		This page has been proofread. 
183
KRONIKO



Pithiviers (Loiret).

En ica urbo nia devota samideano Po Odon de Ribemont fondis Noel-idista grupo de yuna lernanti e lernantini, di qua la prezidantino esas Dlo Thérèse 
Ménard. — Il facis anke precoza individuala konquesti, pri qui ni ne parolos hike, sed di qui on perceptos ultempe la graveso.


Magelang (Java).

Nia devota pioniro, Kapitano A. 
den Hengst, qua habitas nun en Java, facas ibe propagado por nia linguo. En februaro il facis diskursi pri Ido en la framasonaro, avan la publiko, ed avan la oficeri di la garnizono. La lokala jurnali raportis detaloze e favoroze pri ta diskursi e konseque pri Ido. Nia linguo balde cirkumos la tera globo !


Clerf (Luxemburg).

So H. 
Meier, kun So 
Keup, fondis Ardenal idista societo, ed apertis kurso pri Ido en Clerf e Helflingen (Ek Idano).


Louny (Bohemio).

La 24 januaro fondesis Libera Grupo di Idisti en Louny, di qua la prezidanto esas Adolf 
Roubal, membro di la Delegitaro quale delegito di la Sportala Klubo Chekhil en Louny (Prazska 107, Louny), e la sekretaryo Milan 
Volny, en Chlumcany proxim Louny.


Ceswig i. S.

En la mezo di februaro grupo esis fondata en Ceswig en Saxonio sub la nomo Weltsprachegruppe. Prezidanto : Fr. 
Frost ; sekretaryo : Otto 
Schuhmann, Moltkestrasse 2 part.


Kopenhago.

La 9a aprilo la du Idista societi di ca urbo (Internaciona Linguo Klubo, e Virinal Uniono por la Linguo internaciona helpanta) aranjis kunveno publika. Prof. O. 
Jespersen parolis unesma, expozis la historyo di la problemo, l’avantaji e difekti di Volapük e di Esperanto, fine la strukturo e qualesi di Ido ; il dicis, ke ldo facis plu multa progresi en 12 monati kam Esperanto en 12 yari. Pose, Prof. 
Kock, de l’Universitato di Lund (Suedo) diskursis kun entuziasmo pri Ido, qua konvertis ilu a l’ideo di LI., pri qua il esis ante skeptika ; ed il montris, ke l’adopto di LI. esus granda progreso di la civilizeso. Parolis anke So chef-medicinisto 
Ottosen e Do 
Forchhammer, prezidanto di l’Internaciona Linguo Klubo. Kelka objektanti sucesis nur konfirmar la favoro di la publiko por nia eloquenta advokati. Asistis a ta kunveno, inter altra eminenti, So Fr. 
Bajer, Nobel-premyizito di la paco, e So 
Hagemann, direktisto di la politeknikala lernego.

L’impreso produktita da ta kunveno semblas esir granda e

